
Lallai bawa zai yi sallah, ba za'a rubuta masa wani
abu daga gareta ba sai ushurinta (daya cikin goma),
sai daya bisa taranta, sai daya bisa bakwanta, sai
daya bisa shidanta, sai daya bisa biyar dinta, sai
daya bisa hudunta, sai daya bisa ukunta, sai rabinta

Daga Abdullahi Ibonu Anamah, ya ce: Na ga Ammaru lbnu Yasir ya shiga masallaci sai ya
yi sallah, sai ya saukaka sallar (wato bai dadeba), ya ce: Lokacin da ya fita, sai na tashi
zuwa gare shi, sai na ce: Ya Aba Yakazan, hakika ka saukaka, ya ce: Shin ka ga na rage
wani abu daga ka’idojinta?! Na ce: A'a, ya ce: Lallai ni na gaggautata ne dan gudun
waswasin shaidan, na ji Manzon Allah - tsira da amincin Allah su tabbata agare shi -
yana cewa: «Lallai bawa zai yi sallah, ba za'a rubuta masa wani abu daga gareta ba sai
ushurinta (daya cikin goma), sai daya bisa taranta, sai daya bisa bakwanta, sai daya
bisa shidanta, sai daya bisa biyar dinta, sai daya bisa hudunta, sai daya bisa ukunta, sai

rabinta».
[Hasan ne] [Ahmad ne ya rawaito shi]

Ammar Ibnu Yasir - Allah Ya yarda da su - ya shiga masallaci sai ya yi sallar nafila, kuma
sallar ta kasance sassauka ce, lokacin da ya fita daga cikin masallaci, sai Abdullahi lbnu
Anamah ya bi shi ya kuma ce da shi: Ya Aba Yakazan, hakika na ganka ka saukaka sallarka!
Ammar ya ce: Shin ka ganni ne na tauye wani abu daga rukunanta ko wajibanta ko
sharuddanta?! ya ce: A'a, ya ce: Lallai cewa ni na saukakata ne tun kafin shaidan ya
shagaltar da ni. Na ji Annabi - tsira da amincin Allah su tabbata agare shi - yana cewa: Lallai
bawa zai yi sallah, amma ba za'a rubuta masa (komai) daga ladanta ba sai daya bisa
gomanta, ko daya bisa taranta, ko daya bisa takwas dinta, ko daya bisa bakwanta, ko daya
bisa shidanta, ko daya bisa biyar dinta, ko daya bisa hudunta, ko daya bisa ukunta, ko
rabinta.

